
Í blaðnum í morgin
hava vit úrslit og mál-
skjúttar í teimum báð-

um fyrstu umførunum í
3. deild

Hvørt mánakvøld í
summar fer Tórshavnar
Súkklufelag at skipa fyri
súkkluvenjing fyri børn
og ung. Byrjað bleiv 1.
mai og venjingin heldur
fram til síðst í september
mánað.

TSF brýtur nú upp úr
nýggjum, og fer í summar
undir at skipa fyri venjing
fyri børn og ung. TSF
hevur fleiri ferðir skipa
fyri kappingum millum
børn og ung, men felagið
ásannar, at alt ov lítið
hevur verið gjørt við
súkkluvenjing millum
børn og ung.

Øll, gentir og dreingir
eru vælkomin, men kort-
ini eru treytir við. Kravið
til tey, ið hava ætlanir um
at súkkla er, at tey koma
til venjing við lykt bæði
framman og aftan, hava
endurskin, og síðst, men
ikki minst, at tey súkkla
við hjálmi.

Eitt annað krav er eis-
ini, og tað er, at børnini
skulu ganga í 3. flokki

TSF skipar fyri
barnasúkkling
TSF skipar á fyrsta sinni fyri ven-
jing fyri børn og ung

fyri at venja við súkklu-
felagnum. Hetta fyri at
trygdin skal vera sett í há-
sæti.

Tórshavnar Súkklufe-
lag hevur sett ítróttalærar-
an Evald Rasmussen sum
venjara. Evald hevur
súkklað í fleiri ár, og í sín-
um dagliga arbeiði sum
lærari og ítróttarlærari
hevur hann havt nógv við
børn og ung at gera.

- Vit fara við góðum
treysti undir hetta tiltak,
og vit í súkklufelagnum
vóna, at hetta tiltak far
góða undirtøku. Í byrjani
fara vit túrar runt í býn-
um, og sum frá líður ger-
ast túrarnir longri og
longri. Eftirsum vit altíð
ferðast í ferðsluni, ja so
hevur tað sera stóran týd-
ning, at trygdin er ílagi.
Her verður serliga hugsað
um hjálmin, ið altíð skal
vera við, og sjálvandi eis-
ini um bremsur og annað,
sigur Evald Rasmussen at
enda.

5-mannafør, dreingir
Aldan
Báran
Beinta
blikur
Broddur
Bylgjan
Drekin
Dúgvan
Falkur
Fípan Fagra
Firvaldur
Glyvrabáturin
Havfrúgvin
Hvassi
Junkarin
Kollur
Royndin Fríða
Sílið
Svanur
Tjaldrið
Ørnin

5-mannafør, gentur
Aldan
Báran
Beinta
blikur
Broddur
Drekin
Dúgvan
Falkur
Fípan Fagra
Firvaldur
Frúgvan
Glyvrabáturin
Havfrúgvin
Hvassi
Junkarin
Kollur
Royndin Fríða
Sílið
Súlan
Svanur
Tjaldrið
Ørnin

6-mannafør, kvinnur
Fuglfrirðingur
Gongurólvur
Hósvíkingur
Hvessingur

Nú skal Eysturoyingur takast
Av teimum 93 bátunum, sum hava boðað frá luttøku eru 9 spildurnýggir. Av teimum 9 eru 4 tíggjumannafør, so líkt er
til, at nú ætla hini feløgini at taka Eysturoying

Ein vanlig sjón
seinnu árini.

Eysturoyingur við
kós móti málinum,

fleiri bátslongdir
framman fyri hinar
bátarnar. Nú eru tó
fleiri, sum ætla, at

vend skal koma í
hesum viðvíkjandi

JÁKUP MØRK

Áhugin fyri kappróðraítrótt-
ini tykist í løtuni at vera
vaksandi. Sum nevnt oman-
fyri, so hava 93 bátar boðað
frá luttøku komandi kapp-
ingarár, og er hetta væl
meira enn í fjør.

Av hesum 93 bátum eru
ikki færri enn níggjú spild-
urnýggir bátar, sum fyri fyr-
stu ferð skulu luttaka í FM
róðrinum.

Hjá 5-mannaførum eru
tað tað Falkur úr Hósvík og
Dúgvan úr Sørvági, sum
Kaj Hammer úr Havn hevur

smíða, umframt at Sámal
Hansen úr Runavík hevur
bygt Frúnna til Miðvágs
Róðrafelag og nýtt Tjaldur
til Kappróðrarfelagið NSÍ.

Eitt nýtt 6-mannafar er
bygt, og eru tað havnar-
menn og -kvinnur, sum hav-
a fingið nýggjan Gongurólv.

Eftir at Eysturoyingur
hevur verið fullkomuliga
einaráðandi tey bæði seinnu
árini, halda fleiri av hinum
kappróðrafeløgunum seg
hava lurt runavíkingarnir
av. Nýggjur bátur tykist ver-
a loysnin, og hetta árið vera
ikki færri enn fýra nýggj

Bátsmanningarnir, sum hava boðað
frá luttøku eru hesir:

Jarnbardur
Kollfirðingur
Leirvíkingur
Lómur
Páll Fangi
Riddarin
Snopprikkur
Sólmundur
Strálan

6-mannafør, menn
Gongurólvur
Hósvíkingur
Hvessingur
Kollfirðingur
Leirvíkingur
Lómur
Páll Fangi
Snoprikkur
Sólmundur
Strálan

8-mannafør
Argjabáturin
Fríggjarin
Gullbrandur
Heiðabáturin
Húsavíkingur
Knørrur
Kvívíkingur
Miðvingur
Nevið Reyða
Oyndri
Sandavágsbáturin
Sjóriddarin
Toftabáturin
Víkarbáturin
Ørvur

10-mannafør
Eysturoyingur
Havnarbáturin
Kjølur
Klaksvíkingur
Tívil
Nólsoyingur
Skálabáturin
Suðringur
Vágbingur
Vestmannabáturin
Vestmenningur

tíggjumannafør, harav Sá-
mal Hansen, sum smíðaði
Eysturoying, hevur gjørt
tveir teirra.

Bátarnir úr hondunum hjá
Sámali eru nýggi Havnar-
báturin og nýggi Nólsoy-
ingur. Eisini vestmenningar
og vágbingar hava latið
nýggjan bát bygt. Olaf Hal-
dansen hevur smíðað Vest-
menningin, meðan Kaj
Hammer hevur bygt Vág-
bing.

JÁKUP MØRK

Gøtumenn hava borið skjótt
av, síðani tað fyri viku síð-
ani var greitt, at teir gjørdust
ov stuttir í kappingini um
at fáa fatur á føroyska ver-
juálitinum, Óla Johannesen.

Ætlanin var tá at styrkja
um verjupartin, og hesar
ætlanir eru framvegis
frammi. Gøtumenn hava í
løtuni ein 22 ára gamlan
dana til royndarvenjingar,
og eftir ætlan skuldi hann
vera við á GÍ liðnum, sum í
gjár skuldi royna seg móti
HB í kappingini um løg-
manssteypið.

Sær betri út
Talan er um 22 ára gamla
Martin Thomsen, sum und-
an føroyaferð síni hevur
roynt seg í næstbestu don-
sku deildini, har hann hevur
leikt við Holstebro.

Martin Thomsen er vin-
strabeintur verjuleikari, so
ætlanin er uttan iva, at nýta

Gí styrkir um
verjupartin
Eftir ætlan skuldi GÍ royna nýggjan
leikara í dystinum móti HB í gjár

hann í miðverjuni ella á vin-
stra bakki, soleiðis at antin
Súni Olsen ella Áslakur Pe-
tersen kunnu nýtast longur
frammi á vøllinum.

Verður talan um varandi
samstarv millum partarnar,
er talan uttan iva um kær-
komnan styrk hjá gøtu-
monnum. Undan kapping-
arársbyrjan var líkt til, at
hópurin hjá GÍ var sera hart
raktur av frágongd, men nú
Henning Jarnskor er aftur-
komin, umframt at sáttmáli
møguliga verður gjørdur
við Martin Thomsen, eru
vónirnar hjá skurunum kan-
ska farnar at kvinka upp-
eftir.


